
KOMUNIKATË SHTYPI 
 
Internet teknologjia luan rol të rëndësishëm për zgjedhjet 
parlamentare 
 
Ekspert i SHBA-ve këshillon partitë politike për udhëheqje të fushatës 
përmes internetit 
 
 
Këshilla për dizajn të faqeve politike dhe udhëheqjes së fushatave përmes internetit janë prezantuar para 
partive kryesore nën mbikëqyrjen e Agjencisë për Zhvillim Ndërkombëtar të Shteteve të Bashkuara 
(USAID). USAID është pjesë e misionit të SHBA-ve në Maqedoni. Konsultimet janë dizajnuar që të 
përgatisin partitë politike për shfrytëzimin më të mirë të strategjive komunikuese të bazuara në internet 
gjatë fushatës zgjedhore parlamentare në vitin 2006. 
 
Majk Konell, i cili është vullnetar me Institutin Ndërkombëtar Republikan (IRI), siguroi konsultime 
strategjike për fushatë zgjedhore për partitë kryesore qeveritare dhe ato të opozitës me 7 dhe 8 Mars në 
Shkup. 
 
“Partitë politike në Maqedoni janë mirë të pozicionuara që të risin orvatjet e tyre për komunikim me 
votuesit duke përdorur internetin dhe janë më të avancuara që të përvetësojnë aplikacionet politike të 
bazuara në rrjet sesa që unë kam parë në vendet tjera të rajonit,” tha Konell. Konell angazhoi liderët 
partiak në konsultime lidhur me fushatën zgjedhore, shqyrtoi faqet partiake dhe aftësitë për e-demokraci, 
dhe bëri rekomandime për drejtorët e komunikimit dhe punuesit e ueb-faqeve të partive se si të përfitohet 
nga teknologjitë e fundit për udhëheqje të internet fushatave dhe të shtoj në maksimum komunikimin me 
votuesit me aktivitetet “dil dhe voto”. 
 
Konell është udhëheqës në fushën e internet strategjisë dhe komunikimeve. Ai specializon në futjen në 
përdorim të teknologjisë së fundit për klientët politik. Konell ka kryer punë inovative në udhëheqjen e 
fushatave zgjedhore online, në SHBA dhe vendet tjera. 
 
Duke komentuar punën e tij në Maqedoni Konell shtoi, “Jam i bindur se me ngritjen e internet rrjetit të ri 
pa kabllo në Maqedoni udhëheqja e fushatave online do të bëhet gjithnjë e më tepër një vegël e 
rëndësishme për institucionet politike.” 
 
 
SHËNIME PËR REDAKTORËT: 
 
Populli amerikan, përmes USAID, kanë investuar më shumë se 450 milion dollarë në Maqedoni që nga 
viti 1993. Momentalisht po zbatohen më tepër se 20 projekte me vlerë prej 30 milion dollarë. Këto 
projekte janë të parapara për të përkrahur kalimin e Maqedonisë në një demokraci shumë etnike të 
bazuar në treg të lirë. Këto përfshijnë nisma për përshpejtim të rritjes ekonomike, zhvillim të institucioneve 
demokratike dhe edukim të qytetarëve për një ekonomi moderne. USAID siguron ndihmë ekonomike dhe 



 
 

 
 

humanitare në më shumë se 100 vende. Për më tepër informata ju lutemi vizitoni 
http://macedonia.usaid.gov  
 
IRI është aktive në Maqedoni që nga viti 1990, dhe më së shumti njihet në vend për punën e saj me 
partitë politike, sondazhet e opinionit publik dhe analizat: në mënyrë të suksesshme duke inkurajuar 
partitë që të shfrytëzojnë hulumtimet e opinionit si një pjesë përbërëse e përpjekjeve të tyre të 
përgjithshme gjatë fushatave dhe kontaktit me votuesit. 
 
 


